
Ikasgaiaren azalpena/Descripcion de la asignatura

Irakasgaiaren helburua klima aldaketari buruzko ezagutzaren oinarri zientifikoak
ikuspuntu historiko batetik ardaztea da. Klimaren funtzionamendua eta
aldaketak ezagutu nahi ditu, bai maila kuaternarioan bai gaur egun modulatzen
duten faktoreak, baita sortutako inpaktuak ere.

Lehenengo moduluaren hasieran, klimaren, klima aldaketaren eta sistema
klimatikoaren kontzeptuei buruzko azalpen orokorra ematen da, eta ondoren,
klima aldaketak hainbat mailatan modulatzen dituzten kausekin jarraituko da.
Lurreko Klima desberdinak ere aurkeztuko dira.

Irakasgaiaren bigarren moduluak Kklima aldaketak ditu ardatz, ikuspegi
historikotik, abiapuntutzat hartuta klimaren aldaketa naturalak milioika urteko
eskalan, Kuaternarioko ziklo glaziarrak eta glaziazioartekoak eta klimak
Holozenoan duen eragina. Aipamen berezia egingo zaio Erdi Aroko Anomalia
Klimatikoan eta Izotz Aro Txikian klimak izandako aldakortasunari. Azelerazio
Handitik klimak izan duen aldaketa zehaztuko du hirugarren moduluak, horren
izaera antropogenoa azpimarratuz.

Azkenik, laugarren moduluan, XXI. mendeko klimaren inguruko ereduak eta
simulazioak aurkeztuko dira, baita ingurumenean eta gizartean izan ditzakeen
inpaktuak ere.

Gaitasunak/Competencias

1.G. Klimari eta meteorologiari buruzko informazio iturriak ezagutzea, erabiltzea,
interpretatzea eta ebaluatzea.

2. G. Klima aldaketaren alorreko terminologia zientifikoa menderatzea.




3. G. Klimaren kontraste espazialak eta denborazko kontrasteak azaltzeko
beharrezkoak diren oinarri kontzeptualak eta teorikoak menderatzea.

4. G. Klimari buruzko informazioa bilatzeko, aztertzeko eta laburbiltzeko
gaitasuna.

5. G. Klima aldaketari buruz erabilitako informazioa modu kritikoan
interpretatzeko eta baloratzeko gaitasuna.

Edukiak/Contenidos
0. MODULUA. Irakasgaiaren aurkezpena.
1.MODULUA. Klima, klima aldaketa, sistema klimatikoa eta bortxaketak.
1.1. Gaia. Klimaren eta klima aldaketaren definizioa.
1.2. Gaia. Sistema klimatikoa.
1.3. Gaia. Lurreko balantze erradioaktiboa.
1.3. Gaia. Sistema klimatikoaren bortxaketak.
1.4. Gaia. Lurreko klimak.
2. MODULUA. Lurreko klimaren historia.
2.1. Gaia. Klima Kuaternario aurreko aroan.
2.2. Gaia. Kuaternarioko ziklo glaziarrak eta glaziazioartekoak.
2.3. Gaia. Aldakortasun klimatikoa Holozenoan.
2.4. Gaia. Klima azken 2000 urteetan.
3. MODULUA. Klima aldaketa gaur egun.
3.1. Gaia. Azelerazio Handia.
3.2. Gaia. Klima aldaketaren egungo eragina.
4. MODULUA. Etorkizuneko klima aldaketa.
4.1. Gaia. Klimaren ereduak eta simulazioak XXI. mendean.

4.2. Gaia. Klimaren etorkizuneko inpaktuak. Egokitzapena eta arintzea.

Metodologia/Metodologia

Saio magistralak, irakurketa osagarriekin lagunduta. Hainbat dokumental
ikusiko dira ikasgelan.




Ebaluazio sistema/ Sistema de evaluacion

Ikastaroa gainditzeko gutxienez eskolen % 80ra bertaratu beharko dute ikasleek.
Eskoletan aktiboki parte hartzea baloratuko da.

